
У XVI-XVIII стст. у асяроддзі шляхты і мяшчан Вялікага Княства Літоўскага атрымала пашы- 
рэнне практыка складання завяшчанняў-тэстаментаў. Асноўны змест тэстаментаў складалі 
распараджэнні маёмаснага характару, якія датычыліся перадачы ў спадчыну зямельных уладанняў і 
рухомай маёмасці. Шэраг завяшчанняў ўтрымлівае неабавязковыя, але інфарматыўныя пажаданні 
адносна абставін пахавання. Такія тэстаменты з’яўляюцца гістарычнай крыніцай па пахавальных 
традыцыях насельніцтва Беларусі новага часу. Намі выкарыстана 59 тэстаментаў, аўтары якіх 
зрабілі распараджэнні наконт падрыхтоўкі ці працэдуры свайго пахавання. Завяшчанні належалі 
прадстаўнікам шляхецкага і мяшчанскага саслоўяў, якія пражывалі на тэрыторыі Полацкага і 
Віцебскага ваяводстваў у  другой палове XVI-XVIII ст. Названыя тэстаменты апублікаваны ў 
часопісе «Руская даўніна» [5], 19, 21, 22, 24-27 і 31 тамах серыйнага выдання дакументаў 
«Гісторыка-юрыдычныя матэрыялы» [6- 13], калектыўнай манаграфіі «Полацк» [15], зборніку 
«Тастаменты шляхты і мяшчан Беларусі другой паловы XVI ст.» [15], а таксама ў якасці дадаткаў у 
артыкулах В. У. Галубовіча [2], М. Ю. Гардзеева [4] i Н. У. Сліж [3].

Інфарматыўнасць тэстаментаў як крыніцы па пахавальных традыцыях заключаецца ў некалькіх 
аспектах. Па-першае, знакавым з’яўляецца сам факт дакументавання паж аданняў тэстатара ад
носна пахавальнай  цы ры моніі. Фактычна, тэта азначае ўдзел аўтара завяшчання ў падрыхтоўцы 
да яе. Паводле этнаграфічных звестак, занатаваных у Віцебскім павеце ў XIX ст., сяляне перад 
смерцю рабілі вусныя распараджэнні, у  тым ліку адносна абставін свайго пахавання [17, с. 507, 
510]. Тэта суадносіцца з аналагічнай інфармацыяй ш ляхецкіх і мяшчанскіх тэстаментаў. 
Пажаданні нямоглага ці хворага аб абставінах уласнага пахавання могуць быць часткай паха
вальнай пракгыкі, пашыранай на Беларускім Падзвінні сярод усіх саслоўных труп.

1 Работа выканана ў межах Дзяржаўнаі': праграмы навуковых даследаванняў «Э саноміка і гуманітарнае развіццё бе- 
ларускага грамадства» на 2016—2020 гг. (падпраграма 12.1. «Гісторыя і культура», задание 1.1.02. «Сацыяльна- 
эканамічныя працэсы на тэрыторыі Беларусі ў IX — пачатку XXI ст.: крыніцазнаўства. гістарыяграфія, антрапалогія і 
іншня спецыяльныя даследаванні», навукова-даследчая работа «Фарміраванне антрапалагічнага складу і 
адаптыўнага статуса йасельніцтва Полацкага Падзвіння ў ХІ-ХІХ стст.»).

Па-другое, распаўсюджанай з ’явай было вы зн ач эн н е месца п ахаван н я. Найболыдую 
варыятыўнасць дэманструюць шляхецкія тэстаменты. Ш ляхта пераважна жадала быць пахава- 
най у храмах і капліцах, на прахрамавых могілках, часта -  ва ўласных уладаннях [3, с. 33-34; 8, 
с. 239, 273; 13, с. 66]. У апошнім выпадку месцам спачыну маглі стаць не толькі могілкі, але 
ўвогуле любое месца, якое спадабалася ўладальніку. Напрыклад, Лука Аўсеевіч жадаў быць 
пахаваным «на грунце маім М ядзеленскім, на тары, за сажалкай, пад дубам», а Андрэй 
Якубавіч Сівіцкі -  «у маёнтку маім Д обры не..., у агародзе маім, пад дваром маім Добрынам, 
каля саду майго» [7, с. 452; 16, с. 203-205].

Часцей у тэстаментах фігуравалі храмы, размешчаныя на шляхецкіх землях [7, с. 144; 9, 
с. 239;. 16, с. 225, 227]. Такія цэрквы і касцёлы будаваліся ці падтрымліваліся тэстатарамі. 
У шэрагу выпадкаў аўтары прама ўказвалі на тэта. Валерыян Арэхавінскі жадаў быць пахава
ным «у касцёле, мною збудаваным на М нюце», Аляксандр Косаў -  у  «царкве нашай Будавесц- 
кай» [2, с. 31; 10, с. 116; 11, с. 97]. Ф ундацыя і падтрыманне храма, абранага як месца апошняга 
прытулку, таксама варта разглядаць як клопат тэстатара аб падрыхтоўцы ўласнага пахавання. 
Шляхцянка М арына Яніш эўская Дуброўская пазначыла, што абрала царкву «святога Спаса 
Гразінскага» загадзя [7, с. 437].

Распараджэнні мяшчан адносна месца пахавання менш варыятыўныя. М яшчане жадалі 
знайсці апошні спачын на гарадскіх могілках каля храмаў або ў саміх храмах. Так, Таццяна 
Якаўлеўна Ш араметава прасіла пахаваць яе «пры царкве Святога Багаяўлення» [4, с. 47; 15, 
с. 678-682]. Палачанкі Арына Лукашэвічава і Настасся Паўкова хацелі быць пахаваны ў той жа 
царкве Багаяўлення (Настасся Паўкова -  у прытворы) [15, с. 563—564, 576-577]. Пры кафед
ральным (Прачысценскім) саборы ў Віцебску жадалі быць пахаваны Еўфрасіння М ікалаеўна 
Чарнаброўкава і Трафім Субота, на могілках прыходскай Увядзенскай царквы -  Еўдакія Ш ыбра 
[6, с. 62-63 ,216 , 253; 7, с. 278].

Пахаванні на прыхрамавай тэрыторыі і ў храмах адрозніваліся паводле статуснасці. Больш 
прэстыжнымі лічыліся месцы ў храме. Яны прызначаліся для найболын багатых кцітараў. 
Крыштоф Мірскі завяшчаў бернардынскаму кляштару 5 000 злотых за пахаванне ў сцяне друй- 
скага касцёла, Ян Корсак Галубіцкі -  20 200 злотых за пахаванне ў склепе пад алтаром глыбоц- 
кага касцёла. Для параўнання, за месца на могілках пры тым жа касцёле Разалія Корсакава ах- 
вяравала каля 500 злотых [19, s. 16].

Пажаданні тэстатараў выконвалася не заўсёды. Напрыклад, Іосіф Корсак жадаў знайсці спа
чын у збудаваным ім парафіяльным касцёле ў Глыбокім. Замест гэтага ён быў пахаваны ў 
глыбоцкім касцёле кармелігаў, таксама ім збудаваным [18, s. 15, 20, 23]. Да парушэння 
завяшчанняў i да канфліктаў паміж духавенствам прыводзілі багатыя ахвяраванні. Напрыклад, 
у 1724 г. езуігы выкралі цела Адама Кісяля з базыльянскай капліцы і перапахавалі яго ў сваім 
касцёле, каб атрымаць большую суму грошай [14, с. 206].

Па-трэцяе, у некаторых тэстаментах утрымліваюцца просьбы  аб п ахаван н і побач з 
роднымі і блізкім і, пераважна з памерлымі супругамі [7, с. 294; 8, с. 335; 10, с. 116; 12, с. 253]. 
Гэта сведчыць аб наяўнасці сямейных і нават радавых месцаў для пахавання, што прадуглед- 
жвала кцітарскую падтрымку храмаў некаторымі шляхецкімі радамі на працягу некалькіх 
пакаленняў. Напрыклад, жаданне быць пахаваным побач з «целамі продкаў» выказваў 
дзісненскі староста Ю рый М ікалаевіч Зяновіч [5, с. 504], шляхціц М іхаіл Дзмітровіч завяшчаў 
пахаваць яго «пры капліцы бацькі», Тэадора Янова Прэвальская -  «дзе родзічы ... ляжаць» [7, 
с. 144, 443]. Зямянін Грыгорый Ушацкі прасіў пахаваць яго «подле першае малжонкі» [10, с. 
173]. Аналагічную просьбу меў зямянін Фёдар Аляксандравіч Сялява, прычым аб пахаванні 
мусіла паклапаціцца яго другая жонка [8, с. 273].

Па-чацвёртае, распаўсюджаным было вы зн ач эн н е  асоб, як ім  д ав яр ал а ся  ар ган ізац ы я  па
хавання. Пераважна гэта былі жонка ці муж, дзеці, зяці [15, с. 547-548, 576-577, 579, 636-637; 
16, с. 203—205, 222, 227, 236, 249—250]. Радзей тэстатар звяртаўся да іншых родных, сяброў, 
прадстаўнікоў духавенства [6, с. 253; 7, с. 278; 11, с. 239].

Па-пятае, важным аспектам пахавальна-памінальнай практыкі былі ах в яр аван н і на наба- 
жэнствы ў час пахавання і потым, «на ратунак душы» на карысць храмаў, манастыроў, а так
сама жабракоў [1, с. 54; 6, с. 134-136, 253; 12, с. 253].

Па-шостае, у тэстаментах можа адмыслова згадвацца неабходнасць рэл ігій ны х абрадаў. 
Цікавасць выклікае не сама згадка абрадаў, ажыццяўленне якіх у  X V I-X V III стст. не выклікае 
сумненняў. Спецыфіку тагачаснага канфесійнага жыцця і яе ўплыў на пахавальную практыку 
адлюстроўвае тое, што ў  некаторых выпадках размова ідзе аб «звычаях хрысціянскіх» без удак- 
ладнення канфесіі, а ў некаторых -  выразна падкрэсліваецца неабходнасць ажыццяўлення 
цырымоніі менавіта або «водлуг закону греческого», або «з абрадамі, у  касцёле святым 
каталіцкім прынятымі», або «обычаем збору евангелйцкого» [2, с. 31; 3, с. 33-34; 5, с. 504; 8, с. 
223; 13, с. 66; 16, с. 203-205, 236, 241, 246].

Па-сёмае, у адзінкавых выпадках завяшчанні ўтрымліваюць указан н і адносна пахавальнай 
вопраткі, труны, цырымоніі пахавання [7, с. 305; 12, с. 253, 359; 15, с. 576-577, 678-682].

Такім чынам, тэстаменты шляхты і мяшчан Полацкага і Віцебскага ваяводстваў другой паловы 
XVI-XVIІІ ст. з ’яўляюцца каштоўнай і інфарматыўнай крыніцай па пахавальных традыцыях пазна- 
чанага перыяду. 1х інфарматыўнасць прасочваецца ў шэрагу аспекгаў. Сам факт складання 
завяшчанняў адлюстроўваў клогіат тэстатара аб уласным пахаванні. Тэстаменты ўтрымліваюць 
указанні на месца апошняга спачыну і на пахаваіше побач з роднымі і сваякамі; акрэсліваюць кола 
адказных за пахаванне асоб; рэгламентуюць ахвяраванні на пахаванне і памінанне, апісвагоць неаб- 
ходныя рэлігійныя цырымоніі, а таксама могуць змяшчаць пажаданні адносна труны і вопраткі.

